
নজর রাখুন
				
		
	
				
				    
সম্পাদনা
				
		




				

			

			
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

এই চক্রব্যুহে সাত রথী নয়

বন্ধুরা ঘিরেছে।

এই তীর শিখণ্ডীর আর এই ক্ষত

দিয়েছে ফাল্গুনী


অন্ধকার, তোমাকে প্রণাম

হে আলো, সেলাম


৫

তাতে পুড়ে যাচ্ছে চোখ

ঝলসে যাচ্ছে জিহ্বা

এই সমাচার আজ, শোনো


দাঁত থেকে নখ থেকে

উথলে উঠছে বিষ

ভাষা থেকে খুঁটে-খুঁটে তুলে নিচ্ছি।

উড়ালের স্মৃতি


তাতে পুড়ে যাচ্ছে চোখ

ঝসে যাচ্ছে জিহ্বা

এই সমাচার আজ, শোনো



৬

আজ, প্রতিটি মুহূর্ত জুড়ে

অতিজীবিতের শোকবার্তা

প্রতিদিন মেনে নিই অসুখের

দীর্ঘ পরম্পরা

রোজ, নিজেই নিজের শব বয়ে আনি

মুখে ছোঁয়াই আগুন


যাক, পুড়ে যাক স্নায়ু

একাগ্নী বিষাদে

	        এই পাতাটি অন্য কোনো ভাষায় উপলব্ধ নয়।

